Motto: Wie schoeén kin 't zien
Jaorverslaag
Jaorvergadering

Op 12 juni 2014 waas 0s jaorlikse Algemeine Leejevergadering. Tiédes dees vergadering zien Bas
Bossink, Corina Zanders en Marc Houwen respektievelik beneump veur ein periode van 2, 3 en 4
jaor en Ed Sonnemans ouk veur 4 jaor. Zeej vorme same met Eric Martens, Thea Josten en Boy
Kolman 't nieje bestuur.

Midzomerfestijn

Dit jaor hebbe weej weer 't Midzomerfestijn gehalde met ein kleinere opzet as veurgaonde jaore.
Maar netuurlik waas d’r waal weer gezorg veur diverse artieste. De opkdms van leeje van de Wien
veel taege, maar weej meuge neet klage euver 't verloup van 't Midzomerfestijn.

Leedjesmatinee

In 't Jeughoes waas ein ongekind aantal minse beejein gekdmme um de veer winnende leedjes te
keeze oéet alle 8 inzendinge. Veur de sjurie en de minse oét de zaal waas 't neet mekkelik um de
veer beste leedjes te keeze. Alweer wonne de Wientoppers met eur leedje ‘Nog effe ein vraog’,
geschreve daor Marc Houwen. Op de twieéde plaats eindigde ‘Wie zoel 't zien’ gezénge daor Esther
Janssen en Chris Munten. De teks en de meziek van dit leedje kwame van Marc Peters. Op de
derde plaats eindigde 't leedje ‘D'n Blieje’ geschreve en gekomponeerd daor Henk van Hoften en
gezdnge daor Elise Burks en John Baur. Tot slot op de veerde plaats 't leedje ‘Heej wille weej zien’
gezonge daor Noeéts Thoeés (bestaonde oet Janine Helgers, Nicol Lammen, Jill Lamberts en Joél
Hendrix). Ouk heej is de meziék van Marc Houwen en de teks van Marc Houwen same met Noeéts
Thoeés.

Inscheete

Op maondaag 11 november woort de vastelaovend op passende wiés ingeschaote. Ein leuk
programma woort veur 't stadhoés geprissenteerd waorbeej 6zze vors ouk nog ein stokske van de
prissentasie veur zien raekening moch neeme. Ouk dit waas eine gezellige daag.

BCL treffe

Op zdéndaag 24 november ginge weej met de bus naor Ech waor de plaatselikke
vastelaovesvereiniging ‘de Aester’ 't BCL-treffe organiseerde. Dit jaor prissenteerde de
vastelaovesvereiniginge zich aan 't publiek in ein optdch daor 't centrum. Aansloétend waas d'r ein
geweldig programma veur alle aanwezige.

Aaftraeje mit Joeks

Laot dich ens zeen, waas 't thema van &s Aaftraeje met Joeks dit jaor. De belangstelling waas deze
kier huuél good en 't waas dan ouk eine baeregezellige aovend.



De nieje vastelaovesceedee woort oetgereik aan Lei Knoops, dae al 23 jaor lid is van de P&P en
Sponsorkemissie. Veur 't offisjele Aaftraeje van Prins Nik I en Adjudante Sjors en Michiel waas d'r
nog ein geweldig optraeje van Jeroen Sieben, dae op ein gehiel eige wies trulk keek op de
regeerperiode van 't trio. Daornao volgde 't definitieve aaftraeje. Netuurlik woort Prins Nik I in 't
kollege van Ald-Prinse opgenaome en ouk de Adjudante Sjors en Michiel zien van herte welkom
geheite beej de Ald-Adjudante. Mede daor ‘'t geweldige optraeje van Lotte Tissen en de
remmiedemmie van Dreej Daag Um, kieke weej truik op ein geslaag evenement.

Kerskiene

Zoeé-as inmiddels idder jaor, kwame d’r weer vuuél minse aaf op 6s Kerskiene op vriédaag 13
december. Ouk deze kier woorte de nummerkes weer veurgelaeze daor Wiel van Aarssen. Vanoét
de zaal klonk geregeld bliedschap, wanhoup en zuchte, maar gelokkig ouk ‘Kien’ en woorte de
moeije prieéze aan de diverse winnaars oétgereik.

PrinseGala

Tiedes 't Prinsegala op zaoterdaag 25 jannewarie woorte de nieje Hoeégheid en zien adjudante
oétgeroope. Zoeé-as gewuuénlik woort 't nieje trio 's middaags al aan de Iéreleeje, bestuur en
Raod van EIf bekint gemak tiédes 't tradisionele boeremoosaete. Daor stédnde zeej dan: Prins Ruud
I Engels met zien adjudante Gerald Hielckert en Jack Samson. Nao aafloup toog 't gezelschap weer
truuk naor Grand Café de Maagdenberg veur ‘t Prinsegala.

‘t Waas dit jaor bomvol en huuél gezellig beej 't Prinsegala. Beej binnekéms kos idderein zich same
laote vas legge in ein fotolies. Netuurlik waas idderein beniejd wae de nieje Hoeégheid van de Wien
zoel waere. Op de klanke van ein kepel oét Hinzbeck, kwaam 't nieje trio inkognito de zaal binne.
Maar d'r ware netuurlik inkele minse die d’'n Hoeégheid al tésse de kepel in hadde ‘gespot’. 't Nieje
trio woort veurzeen van alle regalia die d'r beej huure, de vruiwkes woorte in de blome gezatte en
de aopeningsdans kos beginne. D’r volgde eine feesaovend met optraejes van Five Men Out,
Sandra en Marco en Roland en Carien. Met de hepkes en ein buffet waas d'n aovend kémpleet.
Eine ziér geslaagde en gezellige aovend.

Vlagheise - Privéresepsie

De zdéndaag nao 't Prinsegala is tradisiegetrouw gereserveerd veur 't Vlagheise en de Privéresepsie.
Met ein lekker zunke stonde alle Wienbdl en Wienbélkes weer frisgewasse klaor um same de
Wienvlag te heise en daomei de vastelaovestied offisjeel aan te kéndige.

Daor eine volop genetende Prins Ruud I woort de proklamasie veurgelaeze, waonao de sjampagne
naor binne woort geschéd. De sleutel van de Residensie woort euvergedrage daor Tom naodet Bert
zien (Venloos) waodrdje had gedaon. Vervélges woort Ald-Prins Nik I daor de regerende Hoeégheid

met behdlp van hamer en nagel in de ieregallerie opgehange.

De privéresepsie van 0s niej Trio, Prins Ruud I met zien adjudante Gerald en Jack, woort good
bezdg en waas erg gezellig.

Jeugtrio

Nao maonde van wachte waas 't dan intelik zoeé wiéd: De Jeugkemissieleeje ginge 't nieje Jeugtrio
thoés ophaole. Ouk dit jaor zoote ze weer stokstief op de bank wie twieé Jeugkemissieleeje eur 't
gooje niejs kwame bringe. Snel woorte de kinder veurzeen van de juuste kleier en daonao
geblindook en gemaskerd aafgeveurd naor ein geheim lokasie, waor zeej éntholt zoele waere. En
daor ware zeej dan: Prins Luuk I met zien adjudante Bas en Baer! De offiesjele 6nthélling vond
aevel pas op vriedaag 31 jannewarie plaats tiedes de JeugJoeksaovend. Vuuél jonge minse ware
getulige van de prissentasie van 't jeugdreejspan van de Wien en diverse leuke optraejes. Daags
daornao waas 6zze jaorlikse jeugmiddaag met ein leuk programma veur de jeug. Aansloetend



vanaaf 18.00 oor kds idderein s nieje jeugtrio kdmme fillisitere tieédes de resepsie. Daor hebbe
vuuél minse en zustervereiniginge dankbaar gebroék van gemak. 't Waas dan ouk lekker drék en
huuél gezellig. Ald-Jeugprins Marinho zéng ein fantastisch leed waobeej hae de ganse zaal mei
kreeg. Ouk woorte weer de 4 winnende Wienleedjes ten gehuure gebrach. Aan 't ind van de
resepsie haet 't trio nog same met de Raod van EIf en de Dansmerieke eur danskunste laete zeen
op de méziek van ‘Vrouwkes'.

Groeéte resepsie op zondaag 20 jannewarie

Vanoét De Maagdenberg ging idderein te voot naor de Femiliekerk, dae gans vol zoot met minse.
Onder leiding van Daeke Spee begds de H. Mis. Boéte stonde de Blierickse Herte te wachte terwiél
de optoch zich op stelde. Van daoroéet vertrok de ganse stoet in optoch naor Grand Kefee De
Maagdenberg.

Um twieé oor begds de resepsie en de ganse middaag waas 't ein aaf en aan van vereiniginge en
minse oét de privésfeer van 't trio. Terwiél in kefeej Piet Jansen o0.a. de Késmuulkes en Dreej Daag
Um de stumming d’r in brachte, kwaam in de groeéte zaal met vuuél kabaal 't
Boerebroélofsgezelschap van de Kwas binne die ein verkorte versie van eur optraeje ten beste
gove. Later gevolg door Oeleskepel Tegels Blood en Dreej Daag Um same met 't Trio van 2013. 't
Waas weer super gezellig. Wiéd nao zes oor kés intelik de “After Party” beginne in 't kefee waor
“Rob Balans” de nuuédige nummers zéng. Det ging door wies in de kleine eurkes. 't Waas
geweldig!

Groeéte Pronkzitting

Meziek, joeks en jen én moeéje maedjes! Det hebbe weej allemaol gekrege op de groeéte
Prénkzitting. Veur de zitting waas d’r netuurlik 't jonge talent det de buun vélt, gevolg daor ein
keur van artieste. Van La Bamba tot Gilbert Petit en van Cosy Corner tot Duo Gepldk. En neet te
vergaete 0s eige Wienleedjes, Roy van den Broek en as aafsloeéting de Limburgse Toppersj. Tosse
daor woort Vors Wienius nog verras daor 't BCL met ein 6nderscheiding veur alles waat hae veur
De Wien haet gedaon. 't Waas ein geweldige Prénkzitting!

Zondaag 23 fibberwari kwame weej al vruuég beejein veur de start van de Blierickse daag. Zoe-
as altied woort d'r iers ein bezeuk gebrach aan de residensie van 08s trio. Vanoét Huize
Maagdenberg ginge 't ganse gezelschap met de bus richting Bliérick. 't Letste stokske in optoch
naor de residensie van ds trio met de méziek van Span Herres. Daor woorte weej veurzeen van
koéffie, soep, bruuédjes, eier, drinke waoronder netuurlik beer. Nao inkele gezellige eurkes
vertrokke weej te voot naor de resepsie van 't trio van s zustervereiniging de Wortelepin. Daornao
woorte nog de trio’s van d’'n Oeles, de Vaegers, de Moeraskwaakers en Boéte de Paort bezdch.
T6ssedaor hebbe weej nog ein hepke gegaete beej Grand Café de Maagdenberg.

Maondaag 24 fibberwari toog 't ganse gezelschap naor 't Vastelaoveskonzert van Fortissimo in
de Maaspoort. Dit evenement, waor de vastelaovesvereiniginge al jaore ein kleurig dekor vorme, is
ein neet mier weg te dinke evenement waor de Wien gaer aan mei blief doon.

Woensdaag 26 fibberwari woort weer de seniorezitting gehalde in ‘t Jeughoes. Dit is ein daor en
met de Wien georganiseerd evenement, waor vuuél Wienartieste eur opwachting make.

Schoeéledaag

Op vriédaag 28 fibberwari bezéchte "t trio en inkele raods- en bestuursleeje inkele schoeéle in de
wiek. ‘s Aoves ging 't gezelschap naor de letste resepsie veur de vastelaovend beej de Kwas,
waornao intelik ech de vastelaovend kds beginne.

Vastelaovend



Tradisioneel kump de Raod van EIf op Vastelaoveszéndaag um 12.00 oor beejein, waornao same
met 6s Wienjeug 't nigje trio van Jocus Toekéms bezéch en gefillisiteerd wuuérd.

Vastelaovesdinsdaag woort aan alle aktieve leeje eine vastelaovesbrunch aangebooije. Netuurlik
ware ouk andere minse van herte welkom. Naodet 't trio t buffet gedépend had, kds idderein eur
buulkske réndaete. De opstelling van 't buffet waas vaere van ideaal, maar det wuuérd volgend
sezoen zeker opgelds. Nao aafloup van de brunch waas de tied gekdomme um de mutse van 't trio
offisjeel aaf te zette en daormei de vastelaovend aaf te sloéte.

Weej kinne weer truuk kiéke op ein good vastelaovessezoen, waorin de Wien zich weer ens van
ziene beste kant haet laote zeen.

Wienbdl en Wienbdlkes; hertelik dank veur alles!

Sikkertaris: Corina Zanders



